 Туберкулёзысь бурдӧдан Коми Республикаса учреждениеяслы воис Россияса челядьлы фондсянь выль во водзвывса козин

Талун Коми Республикаса Юралысьлӧн да Коми Республикаса Веськӧдлан котырлӧн  Администрацияын  кыпыда сетісны  медицина  оборудование да  спорт эмбур вылӧ   сертификатъяс. Республикаса торъя учреждениеяслы документъяссӧ сетісны Коми Республикаса Юралысь  Вячеслав Гайзер да  Россияса челядьлы фондӧн веськӧдлысь  Альберт Лиханов. 

«Эска, мый туберкулёзысь бурдӧдан диспансерса да челядьлы санаторийясса ичӧтик бурдӧдчысьяслы лоӧ нимкодь татшӧм козинысь. Тайӧ нимкодьлуныс, мый лоас  тайӧ учреждениеясын уджалысьяслӧн да челядьлӧн, кыв шутӧг, сетас, гашкӧ, ёна ыджыдджык кыпыдлун бурдӧдӧм да процедураяс серти. Ми дасьӧсь и водзӧ уджавны фондкӧд ӧтвылысь, пӧртны олӧмӧ уджтасъяс», - пасйис Коми Республикаса Юралысь  Вячеслав Гайзер . 

«Ме вои тіянӧ кыдзи тіянкӧд ӧтмоз мӧвпалысь, туберкулёзысь бурдӧдӧмын тіянлысь водзмӧстчӧмъястӧ тӧдӧмӧн. Тайӧ - миян сьӧкыдлунъясысь ӧти, зэв тӧдчана, медым туберкулёзысь бурдӧдчӧмыс лоис бытьӧн.  Туберкулёзысь челядьлӧн висьӧмыс Россияын 15 пӧв ыджыдджык Европаса сӧвмӧм странаясын серти. Ме тӧда, кыдзи ті тӧждысянныд да мыйта сьӧм видзанныд туберкулёзысь бурдӧдӧм вылӧ  - мукӧд дінму серти тайӧ зэв ыджыд рӧскод. Но бурторйыс абу сӧмын  материальнӧй боксянь, но и удж котыртӧм боксянь.  Коми Республикаын тайӧ уджсӧ пуктӧма лӧсьыда», - шуис  А. Лиханов.

***Ставнас 775223 шайт вылӧ сертификатъяс вӧлі сетӧма республикаса нёль торъя  учреждениелы: Туберкулёзысь бурдӧдан республиканскӧй  диспансерлы, Туберкулёзысь бурдӧдан Кӧрткерӧсса челядьлӧн санаторийлы, «Кажим» туберкулёзысь бурдӧдан челядьлӧн  санаторийлы,  «4 №-а санаторнӧй школа-интернат» дыр кад чӧж бурдӧдчысь челядьлы санаторий сяма Шудаяг посёлокса велӧдан канму учреждениелы. 
